
bhagavatIstotram

ಭಗವತೀಸ್ತೋತ್ರಂ

ಜಯ ಭಗವತಿ ದೇವಿ ನಮೋ ವರದೇ ಜಯ ಪಾಪವಿನಾಶಿನಿ ಬಹುಫಲದೇ .

ಜಯ ಶುಂಭ-ನಿಶುಂಭ ಕಪಾಲಧರೇ ಪ್ರಣಮಾಮಿ ತು ದೇವಿ ನರಾರ್ತಿಹರೇ .. 1..

ಜಯ ಚಂದ್ರದಿವಾಕರ-ನೇತ್ರಧರೇ ಜಯ ಪಾವಕಭೂಷಿತವಕ್ತ್ರವರೇ .

ಜಯ ಭೈರವದೇಹನಿಲೀನಪರೇ ಜಯ ಅಂಧಕದೈತ್ಯವಿಶೋಷಕರೇ .. 2..

ಜಯಮಹಿಷವಿಮರ್ದಿನಿಶೂಲಕರೇ ಜಯ ಲೋಕಸಮಸ್ತಕಪಾಪಹರೇ .

ಜಯ ದೇವಿ ಪಿತಾಮಹವಿಷ್ಣುನುತೇ ಜಯ ಭಾಸ್ಕರಶಕ್ರಶಿರಾಽವನತೇ .. 3..

ಜಯ ಷಣ್ಮುಖ-ಸಾಯುಧ-ಈಶನುತೇ ಜಯ ಸಾಗರಗಾಮಿನಿ ಶಂಭುನುತೇ .

ಜಯ ದುಃಖ-ದರಿದ್ರ-ವಿನಾಶಕರೇ ಜಯ ಪುತ್ರಕಲ ತ್ರವಿವೃದ್ಧಿಕರೇ .. 4..

ಜಯ ದೇವಿ ಸಮಸ್ತಶರೀರಧರೇ ಜಯ ನಾಕವಿದರ್ಶಿನಿ ದುಃಖಹರೇ .

ಜಯ ವ್ಯಾಧಿವಿನಾಶಿನಿಮೋಕ್ಷಕರೇ ಜಯ ವಾಂಛಿತದಾಯಿನಿ ಸಿದ್ಧಿಕರೇ .. 5..

ಏತದ್ವ್ಯಾಸಕೃತಂ ಸ್ತೋತ್ರಂ ಯಃ ಪಠೇನ್ನಿಯತಃ ಶುಚಿಃ .
ಗೃಹೇ ವಾ ಶುದ್ಧಭಾವೇನ ಪ್ರೀತಾ ಭಗವತೀ ಸದಾ .. 6..

..ಇತಿ ವ್ಯಾಸಕೃತಂ ಭಗವತೀಸ್ತೋತ್ರಂ ಸಂಪೂರ್ಣಂ ..

